
Berzakatlah Mengikut Sunnah 

(11 Disember 2020M/ 25 Rabi’ulakhir 1442H) 

Muslimin yang Dirahmati Allah SWT, 

  

Marilah sama-sama kita bertaqwa kepada Allah SWT dengan 

sebenar-benar taqwa iaitu dengan melaksanakan segala 

perintah-Nya dan menjauhi segala larangan-Nya. Mudah-

mudahan dengan taqwa yang kita perjuangkan ini akan 

membolehkan kita mendapat kerberkatan di dunia dan di akhirat 

kelak. Tajuk khutbah pada hari ini ialah “Berzakatlah Mengikut 

Sunnah  ” 

 

Muslimin Yang Dirahmati Allah SWT,  

Firman Allah dalam Surah at-Taubah ayat 60: 

ِْ عُوذُْباِللَّ
َ
ي طَانِْالرَّجِيمِْْأ  مِنَْالشَّ

دَقَتُْٰٱإنَِّمَاْْ قُلوُبُهُمْۡوَفِِْْْلمُۡؤَلَّفَةِٱعَليَۡهَاْوَْْْلعَۡمِٰليَِْٱوَْْْْلمَۡسَٰكِيِْٱللِفُۡقَرَاءِْٓوَْْْلصَّ
قِاَبِْٱ ِْٱْوَفِِْسَبيِلِْْْْلغَۡرٰمِِيَْٱوَْْْلر  بيِلِْ ٱْْبنِْۡٱوَْْْللَّ ِنَْْْْلسَّ هِْٱفَرِيضَةْٗم  ُْٱوَْْْللَّ عَليِمٌْْْللَّ

٦٠ْْْكِيمْٞحَْ
Maksudnya:  “Sesungguhnya zakat-zakat itu hanyalah untuk 

orang-orang fakir, orang-orang miskin, pengurus-pengurus 

zakat, para muallaf yang dijinakkan hatinya, untuk 

memerdekakan hamba, orang-orang yang berhutang untuk jalan 

Allah dan orang-orang yang sedang dalam perjalanan, sebagai 

suatu ketetapan yang diwajibkan Allah, dan Allah Maha 

Mengetahui lagi Maha Bijaksana.” 

 

Zakat merupakan suatu sistem yang menyeluruh dan merupakan 

faktor keseimbangan dan kesejahteraan ummah. Di dalamnya 

wujud para petugas (‘amil), bahkan sistem amil ini telah wujud 

sejak zaman Rasulullah SAW lagi. Menurut Sheikh Yusuf Al-

Qaradhawi pengurusan zakat dikendalikan oleh Rasulullah SAW 

sendiri atas kapasitinya sebagai utusan Allah SWT dan sekaligus 

Ketua Negara. 

Namun apabila jumlah umat Islam bertambah ramai dan 

keluasan wilayah Islam semakin meluas dan berkembang, 

Rasulullah صلى الله عليه وسلم telah melantik para pemungut zakat (‘amil) untuk 

bertugas di beberapa wilayah.  

 

Antaranya  Ali bin Abi Thalib, Abdullah bin Mas’ud, Khalid bin Al-

Walid, Ubay bin Ka’ab dan Mu’adz bin Jabal. Mereka merupakan 

‘amil zakat yang terkenal dengan sifat pintar, bijak dan amanah 

dalam mengurus kutipan dan pengagihan zakat.   

 

Muslimin Yang Dirahmati Allah SWT,  

 

Dalam konteks negeri Pulau Pinang, Zakat Pulau Pinang (ZPP) 

adalah institusi yang dipertanggungjawabkan untuk mengurus 

kutipan dan agihan zakat. Tugas ‘amil adalah mengurus dan 

mentadbir hal ehwal zakat termasuk pungutan, agihan, urusan 

kewangan dan sebagainya berkaitan zakat umat Islam.  Jumhur 

ulama’ sependapat bahawa jawatan ulama’ adalah jawatan yang 

dilantik dalam sebuah jajahan Islam. Imam an-Nawawi 

menyatakan bahawa wajib adanya pemungut zakat. Seorang 

lelaki pernah bertanya kepada Rasulullah صلى الله عليه وسلم maksudnya: 

 

“Apabila aku menyerahkan zakat kepada utusanmu iaitu ‘amil, 

apakah aku sudah bebas daripada tanggungan zakat itu kepada 

Allah dan RasulNya?”. Rasulullah menjawab: “Benar, apabila 

engkau telah tunaikan zakat itu kepada utusanku, maka engkau 

telah bebas daripada tanggungan zakat itu kepada Allah dan 

Rasul-Nya dan engkau sudah mendapatkan pahalanya, sedang 

dosanya ditanggung orang yang menyelewengkannya.” (Riwayat 

Ahmad) 

 

Muslimin yang dimuliakan Allah, 

Mesyuarat Khas Jawatankuasa Fatwa Negeri Pulau Pinang 

Bilangan 2/2019 telah memutuskan: 

 

1. Hukum pembayaran zakat kepada ‘amil yang dilantik Majlis 

Agama Islam Negeri Pulau Pinang (MAINPP) adalah wajib. 

2. Bayaran zakat kepada asnaf yang layak adalah sah namun 

perbuatan membelakangkan ‘amil dilantik MAINPP adalah 

berdosa dan menyalahi hukum syarak. 

3. Haram memindahkan zakat ke luar negeri Pulau Pinang 

berdasarkan maslahah semasa kerana ia menafikan hak 

dan menjejaskan keperluan asnaf. 

 

Oleh yang demikian, setiap pembayar zakat sepatutnya 

melaksanakan ibadat zakat mereka menerusi ‘amil yang 

ditauliahkan oleh pemerintah. Tujuannya supaya zakat dapat 

diagihkan secara adil bagi memenuhi keperluan umat. 

 

Muslimin yang dirahmati Allah SWT, 

Mengakhiri khutbah Jumaat pada minggu ini marilah sama-sama 

kita merenung kesimpulan-kesimpulan berikut: 

 

Pertama, Allah SWT memerintahkan umat Islam untuk 

melaksanakan Rukun Islam ketiga iaitu menunaikan zakat harta 

melalui pemerintah atau penguasa; 

Kedua, Pemerintah atau penguasa adalah berkuasa melantik 

mana-mana badan, orang, individu atau institusi untuk 

menjalankan tugas mengutip dan mengagih zakat bagi pihak 

pemerintah . 

 

Ketiga, Yang Dipertuan Agong selaku ketua agama Islam negeri 

ini telah melantik MAINPP untuk menguruskan Hal Ehwal Agama 

Islam di negeri Pulau Pinang ; 

 

Dan akhir sekali, MAINPP pula telah melantik Zakat Pulau Pinang 

sebagai ‘amil pengurusan zakat di negeri Pulau Pinang . 

 

Oleh yang demikian dengan adanya ‘amil yang dilantik, maka 

umat Islam di Negeri Pulau Pinang sepatutnya terus 

melaksanakan apa jua jenis ibadah zakat kepada Zakat Pulau 

Pinang dengan penuh kepercayaan yang tidak berbelah bahagi. 

Ingatlah, tindakan sebahagian masyarakat Islam yang cenderung 

membayar zakat mereka kepada ‘amil lain yang tidak 

ditauliahkan oleh pihak MAINPP atau kepada mana-mana ‘amil 

yang merentasi sempadan negeri ini, turut menafikan hak asnaf 

di negeri Pulau Pinang yang sepatutnya menerima jumlah 

bantuan zakat yang lebih besar. 

Khutbah Kedua 

(2020Bagi Bulan Disember )   

______________________________________________ 

Sidang Jemaah yang Dirahmati Allah,  

Saya berpesan kepada tuan-tuan dan diri saya sendiri, supaya 

bertakwa kepada Allah SWT dengan mematuhi segala perintah-

Nya dan menjauhi segala larangan-Nya. 

 

Pada saat yang penuh barakah ini, marilah kita lafazkan kalimah 

 
ه

لَِلّ
 
مْد

َ
 Kita panjatkan setinggi-tinggi kesyukuan atas segala .الح

nikmat kurnian-Nya. Di samping itu, marilah kita 

memperbanyakkan selawat ke atas Nabi Muhammad صلى الله عليه وسلم sebagai 

melaksanakan perintah Allah SWT dalam Surah al-Ahzab ayat 56: 

جِيْمِ  انِ الرَّ

ِ مِنَ الش

ه

وسََل مُِوا ْْْْيَ  َٰٓ عَلَيۡهِْ  ْ صَلُّوا  ْ ءَامَنُوا ِينَْ ٱلََّّ

مَّ بَعَن

 
ه
ه
 لَ الل

يڠ   باڬيندا  ڤادوك  موليا شي  مها  يڠ  دولَي  ا، كباوه 

وْفَيْقَك

  -دڤرتوان اڬوڠ ك
ه

 بَالِلّ
َ

فِ
َ
صْط م 

ْ
ل
َ
ن ا

ْ
ي
ِّ
 الد

 
ة
َ
اي
َ
 رِع

ه
 الِلّ

 
بْد
َ
 ع
ْ
ان

َ
ط
ْ
ل لسُّ

َ
انم بلس، ا

ا
َ
،ش

ه

ْ
ل
َ
اه ا

َ

ْ
مَد

ْ
ح
َ
اجِ أ

َ
 ح

ْ
ان

َ
ط
ْ
ل وم س 

 
نِ المَرْح

ْ
وكذلك مولانا  ه اَب

توان يڠ تراوتاما تون داتوء شي اوتاما دكتور حاج عبد الرحمن بن حاج  

 .عباس، يڠ دڤرتوا نݢري ڤولاو ڤينڠ

 

“Ya Allah, jadikanlah kami orang-orang yang mendirikan solat 

secara berjemaah serta menunaikan zakat dan wakaf tunai 

melalui agensi milik penuh Majlis Agama Islam Pulau Pinang 

(MAINPP) iaitu Zakat Pulau Pinang dan Wakaf Pulau Pinang 

(WPP). 

Ya Allah, rahmatilah mereka yang sentiasa mengutamakan 

kebajikan sosial melalui instrumen zakat dan wakaf. Berkatilah 

hidup mereka yang sentiasa memudahkan kehidupan 

masyarakat.” 

